
ᐊᖑᔭᐅᔪᑦᓴᐃᑦ ᐃᓕᐅᖅᑲᖅᑕᐅᓂᖏᑦᑕ ᐋᖅᑭᑦᓯᒪᓂᖓᑦ  
 
 
ᓇᓗᓇᐃᔭᐃᓂᖅ 
 
ᐋᖅᑭᒋᐊᕈᑕᐅᖁᔭᐅᓯᒪᔪᑦ ᒫᓐᓇ ᐊᓪᓚᓐᖑᐊᑦ ᕿᓚᓗᒐᐃᑦ ᐊᐅᓚᑕᐅᓂᖏᓐᓄᑦ ᐃᒻᒥᒃᑯᖓᑎᑦᓯᒐᔭᖅᑐᑦ 
ᕿᑭᖅᑖᓘᑉ ᐃᑭᖓᑕ ᕿᓚᓗᒐᖏᓐᓂᒃ ᓯᑕᒪᐅᓕᖅᑲᖓᓗᑎᒃ ᐊᐅᓚᑦᓯᔪᑦ, ᑐᓐᖓᕕᖃᕐᓗᑎᒃ 
ᖃᐅᔨᓴᖅᑕᐅᓯᒪᔪᓂᒃ ᐊᐅᔭᒃᑯᑦ ᑲᑎᕝᕕᐅᕙᑦᑐᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ. ᐊᑐᓂᑦ ᐊᐅᓚᑦᓯᔩᑦ 
(ᖃᐅᓱᐃᑦᑑᑉ ᕿᑭᖅᑕᖓᓂ, ᒥᑦᑎᒪᑕᓕᐅᑉ ᑲᖏᖅᓱᐊᓗᐊ, Eclispse Sound ᐊᒻᒪᓗ ᑲᓇᓐᓇᖓᓂ 
ᕿᑭᖅᑖᓘᑉ) ᑲᒪᕙᑦᑐᑦ ᑖᒃᑯᓇᓐᖓᓴᐃᓐᓇᐅᖏᑦᑐᖅ ᑲᑎᒪᐅᖅᑐᓂᒃ ᕿᑭᖅᑖᓘᑉ ᐃᑭᖓᓂ. ᑕᒪᓐᓇ 
ᑐᑭᓯᔭᐅᓯᒪᔪᖅ ᐃᑲᔪᖅᓯᔭᐅᒻᒥᔪᑦ ᑐᓴᖅᑕᐅᔪᓂᒃ ᐃᓄᓐᓂᒃ ᐃᓚᖏᓐᓂᒃ ᓄᓇᓖᑦ ᐅᖃᖃᑦᑕᖅᓯᒪᔪᑦ 
ᑕᑯᑦᓴᒃᑯᑦ ᐱᐅᓯᒃᑯᓪᓗ ᐊᔾᔨᒌᓐᖏᒋᐊᖏᑦ ᐊᓪᓚᓐᖑᐊᑦ ᕿᓚᓗᒐᐃᑦ ᓄᓇᒥᓃᑦᑐᑦ.  
 
ᐊᑐᓂᑦ ᓯᑕᒪᓄᑦ ᕿᑭᖅᑖᓘᑉ ᐃᑭᖓᓂ ᐊᓪᓚᓐᖑᐊᓄᑦ ᑲᑎᒪᐅᖅᑐᓄᑦ, ᓄᑖᖑᓂᖅᐹᑦ ᐊᒥᓲᓂᖏᓐᓂᒃ 
ᒥᑦᓴᐅᓯᔪᑦ ᐊᑐᖅᑕᐅᓯᒪᔪᑦ ᐃᓱᒪᓕᐅᕈᑕᐅᑦᓱᑎᒃ ᐊᖑᔭᐅᒍᓐᓇᖅᑐᓂᒃ, ᐊᑐᐃᓐᓇᐅᑎᑕᐅᑦᓱᑎᒃᑦ ᖃᑦᓯᓂᒃ 
ᓄᓈᖅᑕᐅᔪᖃᕈᓐᓇᕐᒪᖔᖅ1 (ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓗ, 2008, 2011). ᑲᑎᑦᓱᑎᒃ 
ᓄᓈᖅᑕᐅᒍᓐᓇᖅᑐᑦ ᐊᑐᓂᑦ ᐊᐅᓚᑦᓯᔪᓄᑦ ᐊᑑᑎᕙᑉᐳᑦ ᐊᕐᕌᒎᑉ ᐃᓗᐊᓂ, ᓲᕐᓗ, ᐊᓪᓚᓐᖑᐊᓄᑦ ᐊᐅᔭᒃᑯᑦ 
ᐅᑭᐅᒃᑯᓪᓗ ᐃᓂᖓᓃᑦᑐᓄᑦ ᐊᒻᒪᓗ ᐃᖏᕐᕋᑎᓪᓗᒋᑦ. ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᐊᒻᒪᓗ 
ᐃᓅᓇᓱᐊᕈᑕᐅᒋᐊᓖᑦ ᓴᖅᑭᖅᑕᐅᑉᐸᑕ ᐊᑐᓂᑦ ᕿᑭᖅᑖᓗᑉ ᐃᑭᖓᓂ ᐊᓪᓚᓐᖑᐊᓄᑦ, ᐃᓅᓇᓱᐊᕈᑕᐅᒋᐊᓖᑦ 
ᐃᓕᐅᖅᑲᖅᑕᐅᑲᓐᓂᕐᓂᐊᕐᒥᔪᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᔨᓄᑦ ᐊᑯᕐᖓᓐᓂ ᐊᑦᑐᖅᑕᐅᓯᒪᔪᑦ ᓄᓇᓖᑦ.  
 
ᓄᓇᓖᑦ ᐃᓗᐊᓃᑦᑐᑦ ᒥᑦᑎᒪᑕᓕᐅᑉ ᑲᖏᖅᓱᐊᓗᐊᑕ, Eclipse Sound ᐊᒻᒪᓗ ᑲᓇᓐᓇᖓᓂᒃ ᕿᑭᖅᑖᓘᑉ 
ᐊᐅᓚᑦᓯᔩᑦ ᐊᖑᔭᐅᔪᓂᒃ ᐊᓪᓚᓐᖑᐊᓂᒃ ᑲᑎᒪᐅᖅᑐᓂᒃ ᐊᐅᔭᒃᑯᑦ ᑲᑎᓯᒪᑎᓪᓗᒋᑦ. ᐅᐱᕐᖔᒃᑯᑦ ᐅᑭᐊᒃᑯᓪᓗ, 
ᐅᑯᐊ ᓄᓇᓖᑦ ᐊᖑᓇᓱᒍᓐᓇᖅᑐᑦ ᐊᓪᓚᓐᖑᐊᓂᒃ ᑲᑎᓯᒪᔪᓂᒃ ᕿᑭᖅᑖᓗᒻᒥ ᑲᑎᒪᐅᖅᑐᓃᓐᖔᖅᑐᓂᒃ 
ᐃᖏᕐᕋᔪᓂᒃ ᐅᑮᕕᒻᒥᓐᓄᑦ ᐅᑮᕕᒻᒥᓂᓪᓗ. ᑕᒪᓐᓇ ᑲᑎᓯᒪᔪᓂᒃ ᐊᖑᔭᐅᔪᖃᖃᑦᑕᕐᓂᑯᖓᓄᑦ ᐅᐱᕐᖔᒃᑯᑦ 
ᐅᑭᐊᒃᑯᓪᓗ, ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᓕᕆᔨᒃᑯᓪᓕᓗ ᓴᖅᑮᓯᒪᔪᑦ ᐊᖑᔭᐅᒍᓐᓇᖅᑐᑦ 
ᐃᓕᐅᖅᑲᖅᑕᐅᓂᖏᓐᓂᒃ (ᕆᑦᓱᑦ 2011/056),  ᐃᑲᔪᕈᑕᐅᓗᑎᒃ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᑲᑎᒪᔨᓂᒃ ᖃᓄᖅᑑᕈᑎᖃᖅᑎᓪᓗᒋᑦ ᖃᓄᖅ ᐃᓕᐅᖅᑲᐃᓂᐊᕐᒪᖔᕐᒥᒃ ᐆᒪᓇᓱᐊᕈᑕᐅᒋᐊᓕᓐᓂᒃ ᓯᑕᒪᓄᑦ 
ᐊᓪᓚᓐᖑᐊᖃᐅᖅᑐᓄᑦ ᖃᐅᔨᓴᑦᓯᐊᕈᑕᐅᓗᓂ ᐊᑐᓂᑦ ᐊᖑᔭᐅᔪᑦ ᐊᑐᓂᑦ ᕿᑭᖅᑖᓘᑉ ᐃᑭᖓᓂᒃ 
ᐅᖓᑖᓅᓕᓐᖏᒃᑲᓗᐊᕐᒪᖔᑕ ᐊᖑᔭᐅᒍᓐᓇᖅᑎᑕᐅᔪᑦ.2 
 
ᐋᖅᑭᑦᓯᒪᓂᖓ ᓴᖅᑭᖅᑕᐅᓚᐅᖅᓯᒪᔪᖅ ᐊᑐᖅᓱᑎᒃ ᑐᓴᕋᑦᓴᓂᒃ ᐊᑐᐃᓐᓇᐅᔪᓂᒃ ᐊᕐᕌᒎᑉ ᐃᓗᐊᓂ 
ᐃᖏᕐᕋᓂᐅᕙᑦᑕᖏᓐᓄᑦ ᕿᑭᖅᑖᓘᑉ ᐃᑭᖓᓂ ᐊᓪᓚᓐᖑᐊᑦ ᕿᓚᓗᒐᐃᑦ. ᑕᒪᓐᓇ ᐋᖅᑭᒃᓯᒪᔪᖅ 
ᒪᕐᕉᓕᖅᑲᖓᔪᖅ, ᐃᓕᐅᖅᑲᐃᓂᕐᒧᑦ ᐊᐅᓚᓂᖅ ᐊᒻᒪᓗ ᐅᓗᕆᐊᓇᑐᐃᓐᓇᕆᐊᓕᓐᓂᒃ ᕿᒥᕐᕈᓂᕐᒧᑦ 
ᐊᐅᓚᓂᖅ. ᑕᒪᕐᒥᒃ ᐊᐅᓚᓂᐅᔫᒃ ᐊᑐᖅᑕᐅᒋᐊᓖᒃ ᐊᑕᐅᓯᒃᑰᕐᓗᑎᒃ, ᕿᒥᕐᕈᓗᑎᒃ ᐊᒃᑐᐃᓂᐅᒍᓐᓇᖅᑐᓂᒃ 

                                                       
1 ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᐊᑐᖅᑕᐅᓲᖑᕗᖅ ᐊᑖᓂ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒻᒪᕆᐅᑉ ᖃᑦᓯᐅᓂᖏᓐᓄᑦ ᓂᕐᔪᑏᑦ 
ᑲᑎᒪᐅᖅᑐᑦ ᐅᕝᕙᓗ ᑲᑎᒪᔪᑦ ᒪᓕᒐᖅᑎᒍᑦ ᐊᖑᔭᐅᒍᓐᓇᖅᑐᑦ (ᓲᕐᓗ ᐊᖑᔭᐅᒍᓐᓇᖅᑐᑦ ᑭᓪᓕᖏᑦ). ᐅᖃᐅᓯᖅ ᐊᑐᖅᑕᐅᔪᖅ 
ᒫᓐᓇᕈᓗᒃ ᒥᓂᔅᑕᐅᕕᖓᓐᓂ ᐃᒪᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᕈᑕᐅᔪᖅ ᐊᓪᓚᓐᖑᐊᑦ ᕿᓚᓗᒐᐃᑦ 
ᐊᖑᔭᐅᓂᖏᑦᑕ ᑭᓪᖏᓕᖏᓐᓂᒃ ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ ᓄᓈᖅᑕᐅᔪᑦ, ᐅᖃᕆᐊᒃᑲᓐᓂᕐᓗᒍ ᖃᑦᓯᐅᓂᖏᑦ ᐋᖅᑭᑦᑕᐅᓯᒪᔪᑦ 
ᓄᓈᖅᑕᐅᐃᔪᑦ ᑲᑎᒪᐅᖅᑐᓂᒃ, ᐲᓚᐅᖅᑎᓪᓗᒋᑦ ᐊᖑᔭᐅᒐᔭᖅᑐᑦ ᐱᔭᐅᓚᐅᓐᖏᑦᑐᑦ.   

2 ᐋᖅᑭᑦᓯᒪᓂᖓ ᐊᑐᖅᑕᐅᒍᓐᓇᓐᖏᑦᑐᖅ ᐃᓕᐅᖅᑲᐃᒍᑕᐅᓗᓂ ᐊᓪᓚᓐᖑᐊᓂᒃ ᓄᓈᖅᑕᐅᔪᓂᒃ ᐃᓗᐊᓂ Parry Channel-Jones 
sound Smith Sound ᐊᑐᐃᓐᓇᖅᑕᖃᓐᖏᓗᐊᕐᒪᑦ ᑐᓴᕋᑦᓴᓂᒃ ᑖᒃᑯᐊ ᐊᓪᓚᓐᖑᐊᑦ ᒥᑦᓴᐃᓐᓄᑦ. ᑕᐃᒫᑦᑕᐅᖅ, ᐋᖅᑭᑦᓯᒪᔪᖅ 
ᐊᑐᖅᑕᐅᒍᓐᓇᖏᒻᒥᔪᖅ ᐃᓕᐅᖅᑲᖅᑕᐅᓯᒪᔪᓂᒃ ᐱᔭᐅᑎᑦᓯᒍᑕᐅᓗᑎᒃ ᐊᓪᓚᓐᖑᐊᓂᒃ ᐊᖑᔭᐅᔪᓂᒃ ᐃᓗᐊᓂ ᐅᐊᓐᓇᖓᑕ 
ᑕᓯᐅᔭᕐᔪᐊᑉ ᐊᓪᓚᓐᖑᐊᖏᑦᑕ, ᐃᒻᒥᒃᑯᑦ ᐊᐅᓚᑕᐅᓂᖏᑯᖏᓐᓄᑦ.  

 



ᐊᖑᔭᐅᒍᓐᓇᖅᑐᑦ ᐃᓕᐅᖅᑲᖅᑕᐅᓂᖏᑦᑕ ᐋᖅᑭᑦᓯᒪᓂᖓ  

ᐊᔾᔨᒌᓐᖏᑦᑐᓂᒃ ᐃᓂᖏᓐᓂᒃ, ᖃᓄᖅᑑᖅᑐᖃᓪᓚᕆᓚᐅᖅᑎᓐᓇᒍ ᐊᕐᕌᒍᒧᑦ ᐊᒡᒋᖅᑐᒧᑦ 
ᐊᖑᓇᓱᓐᓂᐅᓂᐊᖅᑐᓄᑦ.  
 
 
ᑐᓴᕋᑦᓴᐃᑦ ᐋᖅᑭᑦᓯᒪᒍᑕᐅᔪᑦ  
 
ᐋᖅᑭᑦᓯᒪᓂᐅᔪᖅ ᐊᑐᖃᑦᑕᓲᖅ ᐃᓄᓐᓂᒃ ᖃᐅᔨᒪᔪᕐᔪᐊᕐᓄᓪᓗ ᖃᐅᔨᒪᓂᐅᔪᓂᒃ ᕿᑭᖅᑖᓘᑉ ᐃᑭᖓᓂ 
ᐊᓪᓚᓐᖑᐊᓄᑦ ᕿᒥᕐᕈᔭᐅᑦᓱᑎᒃ ᐃᒻᒥᒃᑯᐊᖅᑎᖅᓯᒪᔪᑦ ᐃᓕᐅᖅᑲᐃᓂᐅᔪᑦ. ᐅᑯᓇᓐᖓᑦ ᐱᔭᕆᐊᓕᒃ:  
 
1. ᓄᓈᖅᑕᐅᔪᑦ ᐊᖑᔭᐅᔪᑦ ᐃᓕᐅᖅᑲᖅᑕᐅᓂᐊᖅᑐᑦ ᐊᖑᓇᓱᓐᓂᐅᓂᐊᖅᑐᒧᑦ ᐊᒡᒋᖅᑐᒧᑦ ᓄᓇᓕᓐᓄᑦ 

ᐱᖓᓐᓇᕐᒥ ᐊᒻᒪᓗ ᑲᓇᓐᓇᖓᓂ ᐊᐅᔭᓕᕕᒋᕙᑦᑕᖏᑦᑕ ᕿᑭᖅᑖᓘᑉ ᐃᑭᖓᓂ ᕿᓚᓗᒐᐃᑦ 
ᐊᓪᓚᓐᖑᐊᑦ.  

 
a. ᐅᐊᓐᓇᒥᒃ ᐊᖑᔭᐅᔪᑦ ᖃᑦᓯᐅᓂᖏᑦ ᓄᓈᖅᑕᐅᔪᑦ ᐃᓕᐅᖅᑲᖅᑕᐅᓂᐊᖅᑐᑦ ᐊᕕᑦᑐᖅᓯᒪᔪᓂ 

ᐆᒪᔪᓕᕆᓂᕐᒧᑦ ᑲᑎᒪᔨᓄᑦ ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᖃᐅᓱᐃᑦᑑᑉ ᕿᑭᖅᑕᖓᓂᒃ 
ᐊᐅᓚᑦᓯᔪᓂᒃ ᐊᒡᒋᖅᑐᒧᑦ ᐊᖑᓇᓱᓐᓇᕐᒧᑦ (ᑕᑯᓗᒍ ᑎᑎᖅᑑᔭᖅᓯᒪᔪᖅ 1a).   

b. ᑲᓇᓐᓇᖓᓂᒃ ᐊᖑᔭᐅᔪᒃ ᖃᑦᓯᐅᓂᖏᑦ ᓄᓈᖅᑕᐅᔪᑦ ᐃᓕᐅᖅᑲᖅᑕᐅᓂᐊᖅᑐᑦ 
ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ ᐸᓐᓂᖅᑑᒧᑦ ᐃᖃᓗᓐᓄᓪᓗ ᐊᒡᒋᖅᑐᒧᑦ 
ᐊᖑᓇᓱᓐᓇᐅᔪᒧᑦ (ᑎᑎᑑᔭᖅᓯᒪᔪᖅ 1b).   

 
 
 
 ᑎᑎᖅᑑᔭᖅᓯᒪᔪᑦ. 1 (a) ᐱᖓᓐᓇᒥᒃ ᐊᖑᔭᐅᔪᑦ 
ᖃᑦᓯᐅᓂᖏᑦ ᓄᓇᓕᓐᓂ ᐊᖑᔭᐅᒍᓐᓇᖅᑐᑦ ᑭᓪᓕᖏᑦᑕ 
ᑐᓂᔭᐅᔪᑦ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᓄᑦ 
ᓄᓇᓕᓐᓄᑦ ᐊᖑᓇᓱᑉᐸᑦᑐᓄᑦ ᖃᐅᓱᐃᑦᑑᑉ  
ᕿᑭᖅᑕᖓᓂᒃ ᐊᐅᓚᑦᓯᔪᓂᒃ. (ᖃᐅᓱᐃᑦᑐᖅ, ᑕᓗᕐᔪᐊᖅ. 
ᖁᒡᓗᒃᑐᒃ, ᐅᖅᓱᖅᑑᖅ, ᑰᒑᕐᔪᒃ, ᐃᒡᓗᓕᒃ ᐊᒻᒪᓗ ᓴᓂᕋᔭᒃ).  
 
 

 
 
 ᑎᑎᖅᑑᔭᖅᓯᒪᔪᖅ 1 (b) ᑲᓇᓐᓇᒥᒃ ᓄᓈᖅᑕᐅᔪᑦ 

ᖃᑦᓯᐅᓂᖏᑦ ᐃᓕᐅᖅᑲᖅᑕᐅᔪᑦ ᐊᕕᑦᑐᖅᓯᒪᔪᓂ 
ᐆᒪᔪᓕᕆᓂᕐᒧᑦ ᑲᑎᒪᔨᓄᑦ ᒪᕐᕉᓐᓄᑦ ᑲᓇᓐᓇᖓᓂ 

ᕿᑭᖅᑖᓘᑉ ᐊᐅᓚᑦᓯᔨᓄᑦ. (ᐸᓐᓂᖅᑑᖅ ᐊᒻᒪᓗ 
ᐃᖃᓗᐃᑦ).   

 
 
 
 
2. ᖃᑦᓯᐅᖏᑦ (%-ᖓ) ᑲᑎᑦᓱᑎᒃ ᐊᖑᔭᐅᔪᑦ ᑐᓂᔭᐅᓂᐊᖅᑐᑦ ᐊᐅᔭᒃᑯᑦ (ᐃᑭᕐᒥᒃ) ᐊᖑᓇᓱᓐᓇᖓᓂᒃ 

ᐃᒃᐱᐊᕐᔪᒃ, ᒥᑦᑎᒪᑕᓕᒃ, ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ (ᑎᑎᖅᑑᔭᖅᓯᒪᔪᖅ 2). ᐅᑯᐊ ᓄᓇᓖᑦ 
ᐊᖑᓇᓱᑦᑐᑦ ᐃᖏᕐᕋᔪᓂᒃ ᕿᓚᓗᒐᕐᓂᒃ ᐊᓯᖏᓐᓂᒃ ᕿᑭᖅᑖᓘᑉ ᐃᑭᖓᑕ ᐊᓪᓚᓐᖑᐊᖏᓐᓂᒃ 
ᐃᒻᒥᒃᑯᐊᖅᑐᓂᒃ ᐅᐱᕐᖔᒃᑯᑦ ᐅᑭᐊᒃᑯᓪᓗ. ᐱᒋᐊᕐᓂᖏᑦ ᐃᓱᓕᓐᓂᖏᓪᓗ ᐊᐅᔭᒃᑯᑦ (ᐃᒥᕐᒥᒃ) 
ᐊᖑᓇᓱᓐᓂᐅᑉ ᐋᖅᑭᑦᑕᐅᖃᑦᑕᕆᐊᓖᑦ ᓄᓇᓕᓐᓂ ᐊᖑᓇᓱᑦᑐᓕᕆᔨᓄᑦ ᓯᕗᕐᖓᓂ ᐊᒡᒋᖅᑐᑦ 
ᐊᖑᓇᓱᓐᓇᐅᔪᑦ, ᑐᓐᖓᕕᖃᕐᓗᑎᒃ ᓄᓇᓕᓐᓂᒃ ᖃᐅᔨᒪᓂᕐᒥᓂᒃ ᐊᑑᑎᖃᑦᑕᖅᓯᒪᔭᒥᓂᓪᓗ 
ᐅᐱᕐᖔᒃᑯᑦ/ᐅᑭᐊᒃᑯᑦ ᓯᓚᓗ ᓯᑯᐃᓪᓗ ᖃᓄᐃᓕᖓᓂᖏᓐᓂᒃ.  

 
   
 
ᑎᑎᖅᑑᔭᖅᓯᒪᔪᖅ. 2.  ᓄᓇᓖᑦ ᐊᖑᓇᓱᑉᐸᑦᑐᑦ 
ᐊᓪᓚᓐᖑᐊᓂᒃ ᐊᐅᔭᒃᑯᑦ, ᐊᒻᒪᓗ ᐃᖏᕐᕋᔪᓂᒃ 
ᐊᓪᓚᓐᖑᐊᓂᒃ ᐊᓯᖏᓐᓂᒃ ᕿᑭᖅᑖᓘᑉ ᐃᑭᖓᓂ 
ᐃᒻᒥᒃᑯᐊᖅᑐᓂᒃ ᐅᐱᕐᖔᒃᑯᑦ ᐅᑭᐊᒃᑯᓪᓗ. (ᐃᒃᐱᐊᕐᔪᒃ, 
ᒥᑦᑎᒪᑕᓕᒃ, ᑲᖏᖅᑐᒑᐱᒃ, ᐊᒻᒪᓗ ᕿᑭᖅᑕᖅᔪᐊᖅ.  
 
 
 

 
ᐊᐅᔭᒃᑯᑦ ᐊᐅᔭᐅᓐᖏᑦᑐᒃᑯᓪᓗ (ᐃᖏᕐᕋᔪᑦ) ᐊᓪᓚᓐᖑᐊᑦ ᐊᖑᔭᐅᔪᑦ   
 
ᐅᐱᕐᖔᒃᑯᑦ ᐅᑭᐊᒃᑯᓪᓗ ᐊᖑᔭᐅᔪᑦ ᐃᒃᐱᐊᕐᔪᒻᒥ ᒥᑦᑎᒪᑕᓕᒻᒥᓪᓗ ᐱᕙᑦᑐᑦ ᐱᖓᓐᓇᖓᓃᓐᖔᖅᑐᓂᒃ 
(ᑎᑎᖅᑑᔭᖅᓯᒪᔪᖅ 3a), ᐱᓯᒪᑦᓱᑎᒃ ᐃᖏᕐᕋᔪᓂᒃ ᐊᓪᓚᓐᖑᐊᓂᒃ ᖃᐅᓱᐃᑦᑑᑉ ᕿᑭᖅᑕᖓᓂᒃ, Admirality 
Inlet ᐊᒻᒪᓗ Eclipse Sound-ᒦᓐᖓᖅᑐᓂᒃ. ᐅᐱᕐᖔᒃᑯᑦ ᐅᑭᐊᒃᑯᓪᓗ ᐊᖑᔭᐅᔪᑦ ᑲᖏᖅᑐᒑᐱᒻᒥ 
ᕿᑭᖅᑕᕐᔪᐊᕐᒥᓗ ᐱᓯᒪᔪᑦ ᑲᓇᓐᓇᕐᒦᓐᖔᖅᑐᓂᒃ (ᑎᑎᖅᑑᔭᖅᓯᒪᔪᖅ 3b), ᐱᓯᒪᑦᓱᑎᒃ ᐃᖏᕐᕋᔪᓂᒃ 
Admirality Inlet-ᒥᒃ, Eclipse Sound-ᒥᒃ ᐊᒻᒪᓗ ᑲᓇᓐᓇᖓᓂᒃ ᕿᑭᖅᑖᓘᑉ.  
 

 
            
 
 
 
 
 
 

b)

ᑎᑎᖅᑑᔭᖅᓯᒪᔪᖅ 3 ᐃᖏᕐᕋᔪᑦ ᑲᑎᓯᒪᐅᖅᑐᑦ ᐊᓪᓚᓐᖑᐊᑦ ᐊᑐᐃᓐᓇᐅᔪᑦ ᐊᖑᓇᓱᑦᑎᓄᑦ ᐅᐱᕐᖔᒃᑯᑦ 

ᐅᑭᐊᒃᑯᓪᓗ:  
(a) ᐱᖓᓐᓇᒥᒃ ᐱᓯᒪᔪᑦ (ᖃᐅᓱᐃᑦᑑᑉ ᕿᑭᖅᑕᖓᓂᒃ, ᒥᑦᑎᒪᑕᓕᐅᑉ ᑲᖏᖅᓱᐊᓗᐊᓂ, Eclipse 

Sound),  
 (b) ᑲᓇᓐᓇᕐᒥᒃ ᑲᑎᓯᒪᔪᑦ (ᒥᑦᑎᒪᑕᓕᐅᑉ ᑲᖏᖅᓱᐊᓗᐊᓂ, Eclipse Sound ᐊᒻᒪᓗ ᑲᓇᓐᓇᖓᓂᒃ 

ᕿᑭᖅᑖᓘᑉ.   
 
 
ᓯᑕᒪᑦ ᓄᓇᓖᑦ ᐊᑐᕆᐊᑐᓐᖏᑦᑐᑦ ᑖᒃᑯᓇᓐᖓᓴᐃᓐᓇᖅ ᐅᓪᓗᕐᓂᒃ ᑭᓪᓕᒋᔭᐅᔪᓂᒃ ᓄᓇᓕᓐᓂ ᐊᐅᔭᒃᑯᑦ 
ᐃᖏᕐᕋᔪᓂᒃ ᐊᖑᓇᓱᓐᓂᐅᔪᓂᒃ. ᓄᓇᓕᓐᓂ ᐊᖑᓇᓱᑦᑏᑦ ᑲᑎᒪᔨᖏᑦ ᓂᕈᐊᕆᐊᓖᑦ ᖃᖓᒃᑯᑦ 
ᐊᓪᓚᓐᖑᐊᕐᓇᐅᒍᓐᓃᕋᔭᕐᒪᖔᖅ ᐊᐅᔭᒃᑯᑦ ᐊᑲᐅᓈᕐᓂᖅᐸᐅᓗᑎᒃ ᐊᓪᓚᓐᖑᐊᑦ ᐊᖑᔭᐅᓂᕆᓲᖏᓐᓄᑦ 
ᓄᓇᓕᓐᓂ ᐊᐅᔭᒃᑯᑦ ᑲᑎᒪᐅᖅᑐᓂᒃ.  
 
ᐋᖅᑭᑦᓯᒪᔪᖅ ᑕᐃᒫᑦᓯᐊᖁᓪᓗᒍ, ᐃᒃᐱᐊᕐᔪᒃ ᐊᒻᒪᓗ ᒥᑦᑎᒪᑕᓕᒃ ᐊᑐᕆᐊᓖᑦ ᑖᒃᑯᓇᓐᖓᓴᐃᓐᓇᖅ ᐅᓪᓗᕐᓂᒃ 
ᑭᓪᓕᖃᕐᓗᑎᒃ ᐊᑯᕐᖓᓐᓂ ᐊᐅᔭᒃᑯᑦ ᐊᐅᔭᐅᓐᖏᑦᑐᒃᑯᓪᓗ ᐊᖑᓇᓱᓐᓂᐅᔪᑦ, 
ᐊᑐᐃᓐᓇᖃᕐᓂᖅᓴᐅᔾᔭᓐᖒᕆᔭᐅᒻᒪᑕ ᐃᖏᕐᕋᔪᓂᒃ ᐊᓪᓚᓐᖑᐊᓂᒃ ᐊᓯᖏᓐᓂᒃ ᑲᑎᒪᐅᖅᑐᓂᒃ 
ᐊᑕᐅᑦᓯᒃᑰᖅᓱᑎᒃ. ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᔪᐊᖅ ᐊᑐᕈᓐᓇᖅᑐᑦ ᐅᓪᓗᓂᒃ ᑖᒃᑯᓇᓐᖓᓴᐃᓐᓇᐅᖏᑦᑐᖅ 
ᐊᐅᔭᒃᑯᑦ ᐊᒻᒪᓗ ᐊᐅᔭᐅᓐᖏᑦᑐᒃᑯᑦ ᓂᕈᐊᖅᑕᐅᓯᒪᔪᓂᒃ ᐃᒃᐱᐊᕐᔪᒻᒥᒃ ᒥᑦᑎᒪᑕᓕᒻᒥᓪᓗ. ᑕᐃᒪᐃᒃᑯᑎᒃ, 
ᖃᓄᖅᑑᕈᓐᓇᖅᑐᑦ ᐊᑐᓕᕐᓂᐊᕈᑎᒃ ᑖᒃᑯᓇᓐᖓᓴᐃᓐᓇᖅ ᐅᓪᓗᕐᓂᒃ ᑭᓪᓕᒋᔭᐅᔪᓂᒃ, ᐅᕝᕙᓗ ᐊᑐᓕᕐᓗᑎᒃ 
ᐊᓯᖏᓐᓂᒃ ᐅᓪᓗᕐᓂᒃ ᑐᓐᖓᕕᖃᕐᓗᑎᒃ ᖃᐅᔨᒪᔭᐅᔪᓂᒃ ᐃᖏᕐᕋᕙᑦᑐᓂᒃ ᐊᓪᓚᓐᖑᐊᓂᒃ ᐊᑯᕐᖓᓐᓂ 
ᑖᒃᑯᐊ.  
 
ᓇᓪᓕᑐᐃᓐᓇᖓᓐᓄᑦ ᐊᖑᓇᓱᓐᓇᐃᑦ ᐊᕐᕌᒍᐃᑦ, ᐊᓯᔾᔨᖅᑕᐅᖁᔭᐅᓐᖏᑦᑐᑦ ᐊᖏᕈᑕᐅᓯᒪᔪᑦ ᐊᐅᔭᒃᑦ ᐊᒻᒪᓗ 
ᐃᖏᕐᕋᑎᓪᓗᒋᑦ ᓄᓇᓕᓐᓂ ᐊᖑᔭᐅᒍᓐᓇᖅᑐᓄᑦ ᑭᓪᓕᒋᔭᐅᔪᓄᑦ ᑖᒃᑯᓄᖓ ᓄᓇᓕᓐᓄᑦ ᓯᑕᒪᓄᑦ. 
ᐋᖅᑭᑦᑕᐅᓯᒪᔪᖅ ᓈᓴᐃᒍᑕᐅᓯᒪᒻᒪᑦ ᐊᕐᕌᒍᒥ ᐃᓕᐅᖅᑲᖅᑕᐅᓯᒪᔪᓂᒃ ᑐᓐᖓᕕᐅᑦᓱᑎᒃ ᐊᕐᕌᒎᑉ ᐃᓗᐊᓂ 
ᐊᐅᓚᓂᐅᕙᑦᑐᑦ. ᐱᔭᕆᐊᑐᒐᔭᖅᑐᖅ ᖃᐅᔨᓴᕋᓱᐊᕐᓗᓂ ᖃᓄᐃᓐᓂᐅᒐᔭᖅᑐᓂᒃ ᑲᑎᓪᓗᑎᒃ 
ᐊᖑᔭᐅᒍᓐᓇᖅᑐᑦ ᐊᓯᔾᔨᖅᑕᐅᖁᔭᐅᓂᖏᑦ ᕿᓚᓗᒐᕐᓂᐊᕐᓇᐅᑎᓪᓗᒍ ᐊᓯᔨᖅᐸᑕ, ᐊᒻᒪᓗ 
ᖃᐅᔨᓴᑦᓯᐊᕈᑕᐅᓗᓂ ᐊᖑᔭᐅᔪᑦ ᐃᓘᓐᓇᖏᓐᓂᒃ ᕿᑭᖅᑖᓘᑉ ᐃᑭᖓᓃᑦᑐᓂᒃ ᒪᑭᒪᑦᓯᐊᕈᓐᓇᖁᓪᓗᒋᑦ. 
ᑭᓯᐊᓂᓕ, ᐃᓱᒪᓕᐅᕈᑕᐅᕗᖅ ᓄᓇᓖᑦ ᐊᖏᖅᓯᒪᔪᑦ ᐊᐅᔭᒃᑯᑦ ᐊᒻᒪᓗ ᐃᖏᕐᕋᑎᓪᓗᒋᑦ ᕿᓚᓗᒐᐃᑦ 
ᐊᓪᓚᓐᖑᐊᑦ ᐊᖑᔭᐅᒍᓐᓇᕐᓂᖏᓐᓄᑦ ᑭᓪᓕᖏᔭᐅᔪᓂᒃ ᐊᕐᕌᖑᒧᑦ ᐊᒻᒪᓗ ᐃᓱᒪᖃᕈᑎᒃ ᐊᓯᔾᔩᓂᕐᒥᒃ, 
ᑕᐃᒪᐃᑦᓱᒪᒍᑎᒃ, ᐊᕐᕌᒍᓄᑦ ᑭᖑᓕᖏᓐᓄᑦ ᕿᒥᕐᕈᔭᐅᓚᐅᖅᑎᓪᓗᒋᑦ ᕿᓚᓗᒐᕐᓂᐊᕐᓇᐅᓐᖏᓐᓂᖓᓂ  
 
 
 
ᑐᓴᕋᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᐋᖅᑭᑦᑕᐅᓯᒪᔪᒃᑯᑦ 
 
ᐋᖅᑭᑦᑕᐅᓯᒪᔪᖅ ᓯᕗᓪᓕᖅᐹᖓ (ᐃᓕᐅᖅᑲᐃᔪᖃᖅᐸᓪᓕᐊᓂᐅᑉ ᐊᐅᓚᓂᖓ)ᐃᓕᐅᖅᑲᐃᔪᖃᖅᐸᓪᓕᐊᓂᐅᑉ 
ᐊᐅᓚᓂᖓ ᐊᑐᓲᖑᒻᒪᑕ ᐋᖅᑭᑦᑕᐅᓯᒪᔪᓂᒃ ᐊᑐᖅᑐᖁᑎᒋᔭᐅᔪᓂᒃ ᐊᑐᓂᑦ ᐱᖓᓐᓇᒥᒃ ᑲᓇᓐᓇᕐᒥᓪᓗ 
ᐊᖑᔭᐅᔪᓂᒃ, ᐊᒻᒪᓗ ᐊᐅᔭᒃᑯᑦ (ᐃᑭᕐᒥᒃ) ᐊᕐᕌᒍᒥ ᓄᓈᖅᑕᐅᔪᑦ ᐊᑑᑎᓂᐊᖅᑐᑦ ᐃᒃᐱᐊᕐᔪᒻᒧᑦ, 
ᒥᑦᑎᒪᑕᓕᒻᒧᑦ, ᑲᖏᖅᑐᒑᐱᒻᒧᑦ ᕿᑭᖅᑕᖅᔪᐊᕐᒧᓪᓗ. ᐋᖅᑭᑦᑕᐅᓯᒪᔪᖅ ᓇᓗᓇᐃᖅᓯᒍᑕᐅᔪᖅ  ᐊᐅᔭᒃᑯᑦ 

(ᐃᑭᕐᒥᒃ) ᓄᓈᖅᑕᐅᒍᓐᓇᖅᑐᓂᒃ ᐊᑐᓂᑦ ᓄᓇᓕᖏᓐᓂᒃ ᓯᑕᒪᐃᑦ. ᐱᕕᖃᖅᑎᑦᓯᒍᑕᐅᒻᒪᑦ 
ᐱᔭᐅᒍᓐᓇᖅᑐᓕᒫᓂᒃ ᐊᐅᔭᒃᑯᑦ ᐊᑐᓂᑦ ᓄᓇᓕᓐᓄᑦ ᐅᖓᑖᓅᑦᑕᐃᓕᓗᑎᒃ ᐊᖑᔭᐅᓂᕐᒧᑦ 
ᐃᓱᒪᓕᐅᕈᑕᐅᓯᒪᔪᑦ ᐊᑐᓂᑦ ᓄᓇᓕᓐᓄᑦ ᓯᑕᒪᓄᑦ ᕿᓚᓗᒐᕐᓂᒃ ᑲᑎᒪᐅᖅᑐᓂᒃ.  
 
ᐅᐱᕐᖔᒃᑯᑦ/ᐊᐅᔭᒃᑯᑦ ᐃᖏᕐᕋᑎᓪᓗᒋᑦ, ᖃᐅᓱᐃᑦᑑᑉ ᕿᑭᖅᑕᖓᓂᒃ ᕿᓚᓗᒐᐃᑦ ᐊᓪᓚᓐᖑᐊᑦ 
ᐊᑐᐃᓐᓇᐅᔪᑦ ᐊᖑᓇᓱᑦᑎᓐᓄᑦ ᐊᓯᖏᓐᓂᒃ ᐊᐅᓚᑦᓯᕕᐅᔪᓂ (ᒥᑦᑎᒪᓕᐅᑉ ᑲᖏᖅᓱᐊᓗᐊ, Eclipse Sound, 
ᐊᒻᒪᓗ ᑲᓇᓐᓇᖓᓂᒃ ᕿᑭᖅᑖᓘᑉ). ᐋᖅᑭᑦᓯᒪᓂᐅᔪᖅ ᓂᕆᐅᒻᒪᑦ ᖃᑦᓯᐅᓂᖏᑦ ᑲᑎᒪᐅᖅᑐᑦ ᐊᑐᐃᓐᓇᐅᔪᑦ 
ᓄᓇᓕᓐᓄᑦ ᐅᐱᕐᖔᒥ ᐅᑭᐊᒃᑯᓪᓗ ᐊᖑᔭᐅᔪᓂᒃ ᓈᒻᒪᓈᖅᓯᒪᔪᑦ ᑲᑎᒪᐅᖅᑐᑦ ᖃᑦᓯᐅᓂᖏᓐᓄᑦ; ᐊᒻᒪᓗ 
ᖃᐅᓱᐃᑦᑑᑉ ᕿᑭᖅᑕᖓ ᐊᒥᓲᓂᖅᐹᓂᒃ ᕿᓚᓗᒐᖅᐸᑦᑐᑦ ᐊᐅᔭᒃᑰᓐᖏᑦᑐᖅ ᓄᓇᓕᓐᓄᑦ ᓄᓈᖅᑕᐅᔪᓂᒃ. 
ᐊᖏᕐᓂᖅᑕᖃᓚᐅᖅᑎᓐᓇᒍ ᐋᖅᑭᑦᓯᒪᓂᐅᔪᒃᑯᑦ ᐃᓕᐅᖅᑲᖅᑕᐅᓂᐅᔪᓂᒃ, ᕿᒥᕐᕈᓂᖅᑕᖃᕆᐊᓕᒃ 
ᐅᓗᕆᐊᓇᖅᑐᒦᑦᑐᖃᓐᖏᒃᑲᓗᐊᕐᒪᖔᖅ ᑕᑯᓐᓇᕐᓗᒋᑦ ᐊᑐᐃᓐᓇᐅᑎᑕᐅᔪᑦ ᐅᐱᕐᖔᒃᑯᑦ/ᐅᑭᐊᒃᑯᓪᓗ 
ᐊᖑᔭᐅᔪᓂᒃ. 
 
ᐋᖅᑭᑦᓯᒪᓂᐅᔫᑉ ᐊᐃᑉᐸᐃᖓ (ᐅᓗᕆᐊᓇᖅᑐᓂᒃ ᕿᒥᕐᕈᓂᖅ) ᖃᐅᔨᓴᕐᓂᐅᕗᖅ 
ᐅᓗᕆᐊᓇᑐᐃᓐᓇᕆᐊᖃᕐᓂᖓᓂᒃ ᐅᖓᑖᓅᑦ ᐊᖑᔭᐅᔪᖃᖅᐸᑦ ᐊᑐᓂᑦ ᓯᑕᒪᓂ ᕿᑭᖅᑖᓘᑉ ᐃᑭᖓᓄᑦ 
ᐊᓪᓚᓐᖑᐊᓂᒃ ᐊᐅᓚᑦᓯᕕᐅᔪᓂᒃ, ᐃᖏᕐᕋᔪᓂᒃ ᐊᓪᓚᓐᖑᐊᓂᒃ ᐊᑐᐃᓐᓇᖅᑕᖃᓐᖏᑉᐸᑦ ᐊᖑᓇᓱᑦᑎᓐᓄᑦ 
ᑲᑎᓯᒪᔪᓂᒃ ᐊᖏᓂᖃᑎᓪᓗᐊᖏᓐᓂᒃ ᑲᑎᒪᐅᖅᑐᖁᑎᖏᑦᑕ. ᐱᕕᖃᖅᑎᑦᓯᒍᑕᐅᔪᖅ ᐊᐅᓚᑦᓯᖃᑎᒌᑦᑐᓄᑦ 
ᕿᒥᕐᕈᓐᓂᕐᒥᒃ ᖃᓄᖅ ᐃᓄᐃᓴᓪᓕᒋᐊᒃᑲᓐᓂᕐᓂᐅᔪᑦ ᒥᑭᓈᖅᑎᖅᓱᑎᒃ ᓄᓈᖅᑕᐅᒍᓐᓇᖅᑐᓄᑦ 
ᓇᓗᓇᐃᖅᑕᐅᓯᒪᔪᓄᑦ ᐊᐅᓚᓂᖅ 1-ᒥ, ᒥᑭᓪᓕᒋᐊᕆᒍᓐᓇᖅᑐᑦ ᐅᓗᕆᐊᓇᖅᑐᒦᓐᓂᕐᒥᒃ 
ᐅᖓᑖᓅᑦᑕᐃᓕᓗᑎᒃ ᐊᖑᔭᐅᒍᓐᓇᖅᑐᑦ ᓇᓪᓕᑐᐃᓐᓇᖏᓐᓂᒃ ᑲᑎᒪᐅᖅᑐᓂᒃ.  
 
ᐋᖅᑭᑦᓯᒪᔪᖅ ᒪᕐᕉᓕᖅᑲᖓᔪᒥᒃ ᐊᐅᓚᓂᓕᒃ. ᐊᑐᓂᑦ ᐊᓯᔾᔨᕐᓂᖅᑕᖃᕋᐃᒻᒪᑦ ᐊᑐᕐᓇᖅᑐᖁᑎᒋᔭᐅᔪᓄᑦ 
ᐃᓕᐅᖅᑲᖅᑕᐅᓯᒪᔪᓂ, ᐅᓗᕆᐊᓇᖅᑐᒦᑐᐃᓐᓇᕆᐊᖃᖅᑐᖃᕐᒪᖔᖅ ᖃᐅᔨᓴᕐᓂᖅ ᐊᑑᑎᒃᑲᓐᓂᕆᐊᓕᒃ.  
 
 
ᑎᑎᕋᖅᓯᒪᔪᑦ ᐅᔾᔨᕆᔭᐅᔪᑦ 
 
ᒥᓂᔅᑕᐅᕕᖓᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ. 2008. ᑲᑎᑦᓱᑎᒃ ᐊᖑᔭᐅᒍᓐᓇᖅᑐᑦ 

ᐃᓱᒪᓕᐅᕈᑕᐅᔪᑦ ᓄᓇᕗᒻᒥ ᐊᓪᓚᓐᖑᐊᓄᑦ ᕿᓚᓗᒐᕐᓄᓪᓗ ᑲᑎᒪᐅᖅᑐᓄᑦ. ᒥᓂᔅᑕᐅᕕᖓᑦ 
ᐃᖃᓗᓕᕿᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᖃᐅᔨᓴᖅᑏᑦ ᐅᖃᐅᔾᔨᒋᐊᖅᑎᖏᑦ, ᐊᐃᑉᐸᖓᓂ 
ᖃᐅᔨᓴᖅᑎᓂᒃ ᐅᖃᐅᔾᔨᒋᐊᖅᑕᐅᓂᖅ 2008/035.  

 
ᒥᓂᔅᑕᐅᕕᖓᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ, 2011. ᑭᓪᓕᒋᔭᐅᔪᓄᑦ ᐅᖃᐅᔾᔨᒋᐊᕐᓂᕐᒧᑦ 

ᑲᑎᒪᓂᖅ ᑲᓇᑕᒥ ᐃᒪᕐᒥᐅᑕᓄᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓄᑦ: 2010 ᒥᑦᑎᒪᑕᓕᐅᑉ 
ᑲᖏᖅᓱᐊᓗᐊᓂ ᕿᓚᓗᒐᐃᑦ ᖃᐅᔨᓴᖅᑕᐅᓂᖏᑦ; ᒫᑦᓯ 30, 2011. ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓐᓪᓗ ᑲᓇᑕᒥ ᖃᐅᔨᓴᖅᑎᓄᑦ ᐅᖃᐅᔾᔨᒋᐊᖅᑕᐅᓂᖅ, ᐊᐃᑉᐸᖓᓂ ᑲᔪᓯᔪᑦ. Ser. 
2011/014. 

 
ᕆᑦᓱᑦ, P.R. 2011. ᐃᓕᐅᖅᑲᐃᓂᕐᒧᑦ ᐋᖅᑭᑦᓯᒪᔪᖅ ᓄᓈᖅᑕᐅᓯᒪᔪᓄᑦ ᕿᑭᖅᑖᓘᑉ ᐃᑭᖓᓂᒃ 

ᐊᓪᓚᓐᖑᐊᓂᒃ. ᒥᓂᔅᑕᐅᕕᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓐᓗ ᑲᓇᑕᒥ ᖃᐅᔨᓴᖅᑏᑦ 
ᐅᖃᐅᔾᔨᒋᐊᕐᓂᖓᑦ. Sec. Res. Doc. 2011/056. iv + 27 p. 

 
ᐸᕐᓇᑕᐅᔪᖅ ᐅᑯᓄᖓ: 
 
ᓄᓇᒥᐅᑕᓕᕆᔩᑦ ᓄᓇᖃᖅᑳᖅᓯᒪᔪᓕᕆᔩᓪᓗ 

ᒪ. 5 - 6 -ᓂᒃ 



ᐊᖑᔭᐅᒍᓐᓇᖅᑐᑦ ᐃᓕᐅᖅᑲᖅᑕᐅᓂᖏᑦᑕ ᐋᖅᑭᑦᓯᒪᓂᖓ  

ᒪ. 6 - 6 -ᓂᒃ 

ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 
 
ᐅᓪᓗᖅ:  ᐄᑉᐳᕉᓪ 26, 2012  


